
Rezime/Abstract

„Internetsko nasilje među tinejdžerima“ tema je magistarskog rada koji se bavi pitanjima o utjecaju globalizacije,
dostupnosti informacija i tehnoloških dostignuća na život mladih ljudi, te daje moguće odgovore u vezi narednih koraka
kojim bi se pomoglo tinejdžerima da se s tim utjecajima nose sa što manje negativnih posljedica. Istraživanje sprovedeno
na uzorku od 403 učenika, roditelja tinejdžera i učitelja imalo je za cilj identificirati i preporučiti neophodne mehanizmeu
vezi sa sigurnim korištenjem interneta i potrebe za zaštitom tinejdžera od rizika koji su povezani s korištenjem interneta,te
dati drugačiji pogled na ulogu školskog sistema i odraslih uopšte u razumijevanju digitalne stvarnosti i oblikovanju
budućnosti. Koristeći se kvalitativnim metodološkim pristupom detaljno je opisano trenutno stanje u vezi internetskog
nasilja, analizirani dostupni podaci i definisan problem koji će istraživanjem biti tretiran, a sve u cilju razumijevanja ovog
fenomena. Kvanitativnom metodom došlo se do podataka koji potvrđuju postavljene hipoteze, i to: Internetsko nasilje u
Bosni i Hercegovini je prisutno i progresivno u odnosu na uzrast djece. Učitelji /nastavnici /profesori tokom svog
obrazovanja nisu stekli dovoljno znanja o novim medijima i problemima koje oni mogu izazvati. Tinejdžeri internet koriste
bez nadzora odraslih i dovoljno znanja o opasnostima koje on nosi. Dobijeni rezultati ukazuju na značaj razvijanja svijesti o
nužnosti razvoja koncepta medijske pismenosti u Bosni i Hercegovini kod svih interesno-utjecajnih skupina uključenih u
obrazovni i medijski sistem.

